
Hesabatda aşağıdakı məsələlər işıqlandırılmalıdır:  

 

1 Layihənin həyata keçirilməsi üzrə yerinə yetirilmiş işlər, istifadə olunmuş üsul və yanaşmalar 

 

Seysmik aktiv rayonların seysmik təhlükə səviyyəsinə görə xəritələnməsi, yəni ərazilərin 
seysmik rayonlaşdırılması böyük sosial-iqtisadi və ekoloji əhəmiyyət kəsb edir və müasir 
seysmologiyanın aktual problemlərindən biridir. Seysmik rayonlaşdırma xəritəsini tərtib etmək 
üçün ilk növbədə  potensial zəlzələ ocaqları zonalarını, bu zonalarda zəlzələlərin mümkün olan 
maksimum maqnitudalarını və yer səthində təzahür intensivliyini müəyyən etməkdir. 

 Əksər tədqiqatçılar birmənalı şəkildə qəbul edirlər ki, güclü və dağıdıcı zəlzələlər Yer 
səthində müşahidə edilən və ya dərinlikdə olduğu ehtimal edilən qırılma zonaları ilə əlaqədardır 
[Медведев ,1949; Губин, 1950; Гамбурцев, 1955; Ризниченко, 1970; Губин, 1978; Рогожин, 
1993; Шебалин, 1997]. Lakin seysmogen zonalar haqqında başqa fikirlər də mövcuddur. 
Məsələn, bəzi alimlər hesab edirlər ki, güclü zəlzələ ocaqları morfostruktur düyünlərlə, yəni aktiv 
qırılmaların kəsişmələri ilə əlaqədardır [Гельфанд и др.,1972; Gelfand et al.,1972]. Belə 
düyünlərin yeri morfostruktur rayonlaşdırma üsulu ilə müəyyən edilir[Алексеевская и др., 1977; 
Alekseevskaya et al., 1977; Ранцман, 1979; Gorshkov et al., 2003; Горшков, 2010].  

 Potensial ocaq zonalarını müəyyən etmək üçün bir sıra digər “formallaşdırılmış” üsullar 

mövcuddur ki, onların müəllifləri bu zonaların tanınması üçün seysmik aktiv bölgələrdə yerlərin 
xüsusiyyətlərini xarakterizə edən bir çox parametrlər təklif edirlər [Борисов и др. 1975; Жидков, 
Кособоков, 1978; Caputo et al.,1980; Полякова, 1985;  Gorshkov et al., 2004; 2009; 2010]. Bu 
parametrlərə yer səthinin relyefinin morfometrik göstəriciləri, lineament şəbəkəsinin həndəsəsinin 
xüsusiyyətləri, qravimetrik və digər göstəricilər daxildir.  

Hazırda seysmoloqlar ocaq zonalarını müəyyən etmək üçün əsasən “genetik” və ya 
“seysmotektonik” adlanan üsuldan istifadə edirlər. Bu üsula əsasən geoloji-geofiziki üsullarla 
müəyyənləşmiş hər bir qırılma boyu müəyyən uzunluğa malik dar “kvazibircinsli” seysmik zona 
seçilir və aprior olaraq  hər bir qırılma bütün uzunluğu boyu aktiv (seysmogen) hesab edilir. 
Bundan əlavə, bu üsula əsasən hesab edilir ki, aktiv (seysmogen) qırılmanın hər bir nöqtəsində 
burada müşahidə olunmuş maksimum zəlzələnin maqnitudasına ((М mах)) bərabər olan 
maqnitudalı (M) zəlzələ baş verə bilər. Lakin bütün bunlar bir fərziyyədir, yəni. güclü arqumentlər 
olmadan bütün qırılmaları aktiv hesab etmək və onların bütün uzunluğu üzrə seysmostatistik 
məlumatları ekstrapolyasiya etmək üçün heç bir əsas yoxdur. Bundan əlavə, bu metoda görə, 
güclü zəlzələlər müşahidə olunmamış  və ya mövcud olmayan qırılma zonalarında gələcəkdə 
belə zəlzələlərin baş vermə ehtimalı istisna edilir. 

Seysmik təhlükənin qiymətləndirilməsində istifadə olunan metodlara xas olan bir çox 
çatışmazlıqlara görə keçmiş SSRİ, o cümlədən Azərbaycan ərazisinin seysmik rayonlaşdırma 
xəritələri real seysmik şəraiti adekvat əks etdirməmiş, dəfələrlə dəyişdirilmişdir. 1988-ci ildə SR-
80 seysmik rayonlaşdırma xəritəsində 7 ballıq zona kimi müəyyən edilmiş Spitak bölgəsində 
(Ermənistan) daha güclü zəlzələ (M ~ 7,0; İ0 = 9-10 bal) baş verdi. . Bu zəlzələnin intensivliyinin 
SR-80 xəritəsində müəyyən edilmiş seysmik təhlükə səviyyəsindən artıq olması göstərdi ki, bu 
xəritə SSRİ ərazisindəki real seysmik təhlükəni doğru əks etdirmir. Qeyd edək ki, belə hallar 
sonrakı illərdə Qazaxıstanda (1990-cı il Zaysan zəlzələsi), Gürcüstanda (1991-ci il Raça-Java 
zəlzələsi), Qırğızıstanda (1992-ci il Susamır zəlzələsi), Rusiyada (1995-ci il Nefteqorsk zəlzələsi) 
müşahidə olunub. Bu zəlzələlər SР-78 xəritəsində seysmik təhlükə səviyyəsinin baş vermiş 
zəlzələlərin intensivliyindən 2-3 bal aşağı olduğu təxmin edilən yerlərdə də baş vermişdir. 
Bununla əlaqədar olaraq, SР-80 xəritəsini yenidən nəzərdən keçirmək zərurəti yaranmış, 1991-ci 
ildə 1:2500000 miqyasda “Azərbaycan Respublikasının seysmik rayonlaşdırılmasının müvəqqəti 
sxematik xəritəsi” (MSR-91) tərtib edilmişdir. MSR-91 xəritəsinin  metodologiyası əvvəlki SR-80 -
dən elə də fərqlənmir, tədqiq olunan ərazidə  məlum seysmik məlumatlar əsassız olaraq digər 
potensial ocaq zonalarına ekstrapolyasiya edilir.  

Aydındır ki, MSR-91 xəritəsi respublika ərazisinin real seysmik təhlükəsini əks etdirə bilməz. 
Hazırda dünyada seysmik təhlükəni qiymətləndirmək üçün ehtimal metodundan istifadə olunur. 
O, digər üsullardan fərqli olaraq, müəyyən  vaxt intervallarında (adətən 50 illik) ocaq zonasında 
müxtəlif maqnitudaya bərabər və ya həmin səviyyədən yüksək  maqnitudlu zəlzələnin baş vermə 

ehtimalını (adətən 10, 5,1) qiymətləndirir Bazzurro P. and Cornell,1999; Global 

Seismic..,1999; Laurentiu Danciu et al, 2017; Karin Şeşetyan et al, 2018. Bu üsul, yuxarıda 
göstərilən digər üsullar kimi çatışmazlıqlara malikdir. Birincisi, ehtimal metodunda da ocaq  
zonaları "genetik" üsulda olduğu kimi müəyyən edilir, yəni geoloji və geofiziki üsullarla müəyyən 
edilmiş hər bir qırılma bütün uzunluğu boyu aktiv (seysmogen) hesab edilir və potensial ocaq 
zonası kimi qəbul edilir. Lakin yuxarıda qeyd edildiyi kimi bütün bunlar fərziyyələrdir və bütün 
qırılmaları, xüsusən də bütün uzunluğu boyu aktiv hesab etmək üçün heç bir əsas yoxdur. 
İkincisi, bu yanaşmada ocaq zonalarının seysmik potensialının qiymətləndirilməsində subyektiv 
amil var: yuxarıda qeyd edildiyi kimi, seysmik potensial zəlzələnin təkrarlanma qrafikinə əsasən,  
müəyyən vaxt intervallarında (adətən 50 illik)  ocaq zonasında müxtəlif maqnitudaya bərabər və 

ya həmin səviyyədən yüksək  maqnitudlu zəlzələnin baş vermə ehtimalı (adətən 10, 5,1) 
kimi qiymətləndirilir. Lakin görmək çətin deyil ki, əgər zəlzələlərin baş vermə ehtimallarını 

azaltsaq (məsələn, 0,5, 0,1 və s.), onda onların maqnitudu kəskin artacaq. Bu onu göstərir ki, 
ehtimal metodu subyektivdir və ocaq zonalarının seysmik potensialını birmənalı şəkildə müəyyən 

etmir. 
Bu çatışmazlıqları aradan qaldırmaq məqsədilə güclü zəlzələlərin real ocaq zonalarını 

müəyyən etmək üçün zəif seysmiklik əsasında  dərin qırılmaların aktiv hissələrini təyin edilməsi 
metodu işlənib hazırlanmışdır. Metodun əsasını seysmikliktörədən strukturlar haqqındakı məlum 
anlayış təşkil edir: seysmikliktörədən zonalar müxtəlif tektonik rejimli geotektonik strukturları 
ayıran, bütün güclü zəlzələləri  və zəif, həmçinin orta güclü zəlzələlərin böyük əksəriyyətini 
akkumlyasiya edən qırılma zonalarıdır. Metodun özü aşağıdakından ibarətdir: bütün tədqiq 
olunan ərazi bərabər elementar sahələrə bölünür, sonra isə zəif və orta güclü zəlzələlərin 
episentrlər xəritəsi qurulur. Daxilində episentrlərin miqdarı, verilmiş hesabat başlanğqıcı sayından 
az olmayan hər bir sahə üçün zəlzələ episentrlərinin konsentrasiya zonasını approksimasiya 
edən xətlər qurulur. Alınan bu xətlər aktiv qırılma və ya seysmiklitörədən zonaları əks etdirir. 
Sahələrin daxilində zəlzələ episentrlərinin konsentrasiya xətləri qurulur. Alınan xəritədə bir-birinə 
qonşu olan elementar sahələrdəki eyni istiqamətli appoksimasiya xətləri birləşdirilir. Göstərilən 
metodla alınmış seysmikliktörədən zonaların və ya aktiv qırılmaların vəziyyəti göstərir ki, heç bir 
qırılma bütün uzunluğu boyu seysmik aktivliklə səciyyələnmir. Ümumqafqaz və antiqafqaz 
istiqamətli belə zonalar respublika ərazisində mürəkkəb və mozaik bir mənzərə yaradır. Ərazinin 
cənub-qərb və şərq (quru) hissələri aşağı seysmik aktivliklə səciyyələnir. Burada müşahidə edilən 
tək-tək zəif seysmik təkanlar çox güman ki, blok daxili struktur-fasial qeyri-bircinsliliklə və ya 
qırılmaların aşağı aktivlikli hissələri ilə bağlıdır. 

Bu üsuldan istifadə etməklə kifayət qədər yüksək seysmik aktivliklə səciyyələnən 
Azərbaycan ərazisində (şək. 1) episentrlərin  konsentrasiyası xətləri çəkilmişdir. Bitişik ərazilərdə 
xətlərin eyni istiqaməti ilə birləşməsi nəticəsində yaranan xəritədə müxtəlif uzunluqlu və 
istiqamətli çoxlu aktiv qırılma zonaları (seysmogen zonalar) müəyyən edilmişdir (şək. 2). 
 

 
 

Şək.1. 1980-2021-ci illər ərzində Azərbaycan və bitişik ərazilərdəbaş vermiş M≥3,0 olan  
zəlzələlərin episentrlər xəritəsi 

Şərti işarələr: 
- zəlzələ episentrləri;               -  Seysmik stansiyalar; 

  -  Seysmikliktörədən zonalar 
 
 
Şək.2.Azərbaycanın seysmikliktörədən və güclü zəlzələ zonalarının  yerləşmə sxemi    
 

Təhlil [Məmmədli, Roqojin, 2017, 2019] göstərir ki, seysmogen xətlər əvvəllər geoloji və 
geofiziki üsullarla müəyyən edilmiş qırılmaların ayrı-ayrı seqmentlərinə  uyğun gəlir [Karta.., 
1992]. Qeyd etmək lazımdır ki, burada baş vermiş güclü zəlzələlərin (M> 5.0)  episentrlərinin və 
bu xətlərin kifayət qədər yüksək məkan uyğunluğu Şəkil 2-də təqdim olunmuş nəticələrin 
düzgünlüyünü bir daha təsdiqləyir. Bu seysmogen xətlərin ölçüsünə görə Azərbaycan ərazisində 
qırılmaların aktiv seqmentləri çox da böyük olmayan  (70 km-ə qədər) uzunluqlara malikdir. 

Zəif seysmiklik əsasında  müəyyən edilmiş Azərbaycanın seysmogen zonalarının uzunluğu 
(L) və onlarda müşahidə olunan zəlzələlərin maqnitudalarının (M) qiymətlərinin qarşılıqlı 
mütənasibliyinin təhlili əsasında seysmogen (ocaq) zonalarında mümkün ola bilən zəlzələlərin 
maksimum maqnitudası (Mmax) ) hesablanmış və aşağıdakı əlaqə qurulmuşdur: 

                          lgLkm =0,366 M -0,883 
Güclü zəlzələlərin ocaq   zonalarının zəif seysmiklik əsasında  müəyyən edilməsi və onların 

seysmik potensialının qiymətləndirilməsi üsulu genetik, formal və digər məlum üsullara xas olan 
çatışmazlıqlardan azaddır və seysmik aktiv rayonların seysmik təhlükəsini qiymətləndirmək və 
dəqiqləşdirmək üçün istifadə edilə bilər. 

Seysmogen (ocaql) zonaların yerləşməsinin xəritə-sxemindən istifadə etməklə (Şəkil 2.), 
N.V. Şebalinin məlum düsturlarına [Şebalin, 1974] və makroseysmik sahə tənliklərinin 
F.T.Quliyev tərəfindən Azərbaycanın dağlıq və çökəklik zonaları üçün müəyyən edilmiş sabit 
parametrlərinin qiymətlərinə əsasən [Kuliyev, 1987], bu ocaq zonalarından  Yer səthinə 
gözlənilən seysmik effekt hesablanmışdır (şək. 3). 

Şək.3. Zəif seysmiklik əsasında  müəyyən edilmiş aktiv qırılmalar  üzrə tərtib edilmiş Azərbaycan 
ərazisinin seysmik təhlükə sxem- xəritəsi  

 
Alınmış  xəritədə, seysmik təhlükənin fon səviyyəsi 8 baldır. Ən yüksək seysmik təhlükə (10 

bal) Şamaxı-İsmayıllı zonasında gözlənilir. Xəritədə 9 ballı zonalar ərazinin əhəmiyyətli hissəsini 
əhatə edir. MSR-91 xəritəsindəki oxşar zonalardan konfiqurasiya ilə fərqlənirlər. Həmçinin 
(respublikanın qərbində və şərqində) seysmik təhlükənin aşağı səviyyədə (7 bal) olduğu ərazilər 
də var. 

Xəritədə müəyyən edilmiş 10 ballıq yüksək seysmik təhlükəli zona xüsusi diqqəti cəlb 
edir.Azərbaycan ərazisində, daha dəqiq desək Şamaxı-İsmayıllı bölgəsində 10 ballı zəlzələnin 
baş verməsinin mümkünlüyü haqqında A.A. Nikonov yazmışdır [Nikonov, 1982]. O, çoxsaylı 
tarixi, epiqrafik və memuar əlyazma formalarını toplayaraq, 1667-1669-cu illərdə Şamaxıda baş 
vermiş zəlzələlərin maqnitudasını və makroseysmik ərazisini müəyyən etməyə çalışmışdır. O, 
belə qənaətə gəlmişdir ki, həmin illərdə bu ərazidə 10 bal gücündə zəlzələ baş verib və onun 
maqnitudası M=8 olmuşdur. A.A. Nikonovun fikirincə zəlzələnin ocağı böyük dərinlikdə (H=50-60 
km) olub, buna görə də zəlzələ çox böyük ərazini əhatə edib (10 ballıq zonanın uzunluğu 80 km, 
9 ballıq zona isə 270 km-dir). Çox da köhnə olmayan və dəqiq müəyyən edilmiş 1902-ci il Şamaxı  
və 1988-ci il  Spitak zəlzələlərinin parametrləri haqqındakı məlumatlar onu deməyə əsas verir ki, 
Qafqazda təkcə M = 6,0-6,5 bal böyüklüyündə deyil,  həm də maqnitudu  M ~ 7 ,0 və intensivliyi 
(I0) 10 bala qədər olanzəlzələnin baş verməsi üçün şərait var.  

Əldə etdiyimiz xəritədə Rusiyanın cənubunun Azərbaycanla həmsərhəd olan ərazisinin şərq 
və qərb hissələri (Dağıstanda) 8 ballıq seysmik təhlükə ilə xarakterizə olunur. Bu ərazinin orta 
hissəsinin (Şəki-Oğuz zonasının şimalında) seysmik təhlükə dərəcəsi 9 bal qiymətləndirilir.Bu 
fonda  kiçik 10 ballı zona ayrılır. Dərhal qeyd edək k ki, Rusiya Federasiyasının ərazisiin, o 
cümlədən onun  Dağıstan hissəsinin üçün 1997 və 2012-ci illərdə seysmik rayonlaşdırma 

xəritələri toplusu qurulmuşdur Уломов,Богданов,2015. Bu xəritələrin yaradılması texnologiyası 
metodik olaraq seysmik təhlükənin ehtimal analizinə əsaslanır. İşin müəlliflərinin qeyd etdiyi kimi, 
Rusiya Federasiyası ərazisinin ÜSR-2012 xəritələri dəsti (A, B, C, D, E, F) ÜSR-97 ilə müqaisədə  
növbəti - daha genişlənmiş və yenilənmiş xəritələrdir. İşdə daha sonra göstərilir ki, ÜSR-97 

xəritələrinin yaradılması ilə eyni qurğulara proqnozlaşdırılan seysmik təsirlərin ölçüsü əvvəlki kimi 
bir yox, iki və ya daha çox  xəritədə qiymətləndirilir. Layihə zəlzələləri (LZ) və maksimum 
hesablanmış zəlzələlər (MHZ) anlayışları meydana çıxdı. Birincisi, obyektin fəaliyyətini poza 
bilən, lakin dayandırmayan gözlənilən seysmik təsirlərin aşağı səviyyəsinə uyğundur. İkincisi 
seysmik təsirlərin yuxarı səviyyəsinə uyğundur, yəni daha güclü, nadir də olsa, seysmik hadisənin 
baş vermə ehtimalıdır. Bu halda hesablama qurğunu sıradan çıxara bilən, lakin obyektin tam 
məhvinə və insanların ölümünə imkan verməyən mümkün qeyri-elastik deformasiyalar nəzərə 
alınmaqla aparılır. LZ və MHZ seysmik təsirlərinin təkrarlanma dövrləri T qurğuların  məsuliyyət 
dərəcəsindən tipindən asılı olaraq seçilir. 

Bütün bunlar onu göstərir ki, zəif seysmiklik əsasında  müəyyən edilmiş seysmikliktörədən 
zonalar üzrə tərtib edilmiş seysmik təhlükəlilik  xəritəmizdən fərqli olaraq ehtimal qiymətləndirmə 
əsasında qurulmuş seysmik rayonlaşdırma xəritələrində zonanın seysmik təhlükə səviyyəsi 
birmənalı şəkildə müəyyən edilmir və layihələndirilən obyektin təyinatından asılı olaraq dəyişir. 

 

2 
Layihənin həyata keçirilməsi üzrə planda nəzərdə tutulmuş işlərin yerinə yetirilmə dərəcəsi 

(faizlə qiymətləndirməli) 

 Layihənin həyata keçirilməsi üzrə planda nəzərdə tutulmuş işlər 100% yerinə yetirilmişdir. 

3 
Hesabat dövründə alınmış elmi nəticələr (onların yenilik dərəcəsi, elmi və təcrübi 

əhəmiyyəti, nəticələrin istifadəsi və tətbiqi mümkün olan sahələr aydın şəkildə göstərilməlidir)  

 

.  

Güclü zəlzələlərin ocaq  zonalarının yerinin və onların seysmik potensialının zəif seysmiklik 
əsasında müəyyən edilməsi metodu işlənib hazırlanmışdır. Bu metod indiyə qədər 
seysmologiyada istifadə olunan genetik, formal və digər məlum üsullara xas olan 
çatışmazlıqlardan azaddır və Azərbaycan,o cümlədən dünyanın digər seysmik aktiv ərazilərin  
seysmik təhlükəsini qiymətləndirmək və dəqiqləşdirmək üçün istifadə edilə bilər. 

Azərbaycanda zəif seysmiklik əsasında ayrılmış seysmikliktörədən zonaların uzunluqları (L) ilə 

zəlzələlərin maqnitudu (M) arasında asılılıq müəyyən edilmişdir. Alınan bu asılılıq güclü zəlzələ ocaqları 

zonalarında seysmik potensialı qiymətləndirməyə imkan verir. Bu asılılığa əsasən Azərbaycan ərazisində 

mümkün ola bilən zəlzələlərin maksimal maqnitudunun ölçüsü M 7-yə yaxın,  maksimum seysmik effekt 

isəMSK-64 şkalası üzrə 10 bal  qiymətləndirilir.  
Zəif seysmiklik əsasında müəyyən edilmiş seysmikliktörədən zonalar üzrə tərtib edilmiş 

Azərbaycanın və ona bitişik Rusiyanın cənub ərazisinin seysmik təhlükə sxematik xəritəsi göstərir ki, bu 

ərazidə seysmik titrəyişlərin təzahür səviyyəsi məkan üzrə  böyük diferensiasiya  ilə səciyyələnir. 

4 

Layihə üzrə elmi nəşrlər (elmi jurnallarda məqalələr, monoqrafiyalar, icmallar, konfrans 
materiallarında məqalələr, tezislər) (dərc olunmuş, çapa qəbul olunmuş və çapa göndərilmişləri 
ayrılıqda qeyd etməklə, uyğun məlumat - jurnalın adı, nömrəsi, cildi, səhifələri, nəşriyyat, indeksi, 
İmpact Factor, həmmüəlliflər və s. bunun kimi məlumatlar - ciddi şəkildə dəqiq olaraq 
göstərilməlidir) (surətlərini kağız üzərində və CD şəklində əlavə etməli!) 

 

Rusiyadan olan həmkar-layihə rəhbəri Y.A. Roqojinlə birlikdə “Transverse Faults of the Eastern 
Caucasusand Their Manifestations in Seismicityi”// Seismic Instruments 55(2):220-228 
DOI: 10.3103/S0747923919020099, T.Y.Mammadli, T.I. Jafarov /Quantitative assessment of 
seismic hazard in the Azerbaijani part of the southern slope of the Greater Caucasus 
//Seismoprognosis Observations In The Territory Of Azerbaijan Volume19, №1,2021 məqalələri  
çap olunmuşdur. Məqalələr hesabata əlavə olunur. Bir məqalə (Т.Я. Маммадли «Анализ 
сейсмотектонической активности глубинных разломов с использованием метода 
определения сейсмогенерирующих зон: оценка зонсейсмической опасности территории 
Азербайджа» //Журнал «Геотектоника») hazırda nəşriyyatda çapdadır. 

5 İxtira və patentlər, səmərələşdirici təkliflər 

 Yoxdur 

https://www.researchgate.net/journal/Seismic-Instruments-1934-7871
http://dx.doi.org/10.3103/S0747923919020099

6 
Layihə üzrə ezamiyyətlər (ezamiyyə baş tutmuş təşkilatın adı, şəhər və ölkə, ezamiyyə 

tarixləri, həmçinin ezamiyyə vaxtı baş tutmuş müzakirələr, görüşlər, seminarlarda çıxışlar və s. 
dəqiq göstərilməlidir) 

 

Layihə üzrə Azərbaycanın 3 bölgəsinə ezamiyyətlər olmuşdur.  Paleoseysmoloji 
müşahidələr aparmaq məqsədilə layihə iştirakçıları Paşayev K.K. 24.09.-30.09.2018-ci il tarixində 
Şamaxı rayonuna, Qarayev Ə.M.  29.10.-04.11.2018-ci il tarixində Zaqatala rayonuna, Tahirov 
H.M. 29.10.-04.11.2018-ci il tarixində Qusar rayonuna, Vəliyev H.Ö.  21.11.-27.11.2018-ci il -ci il 
tarixində Qusar rayonuna, Cəfərov Altay Xəqani oğlu 21.11.-27.11.2018-ci il -ci il tarixində 
Zaqatala rayonuna ezam olunmuşlar 

7 Layihə üzrə elmi ekspedisiyalarda iştirak (əgər varsa) 

 Yoxdur 

8 Layihə üzrə digər tədbirlərdə iştirak 

 Yoxdur 

9 
Layihə mövzusu üzrə elmi məruzələr (seminar, dəyirmi masa, konfrans, qurultay, simpozium 

və s. çıxışlar) (məlumat tam şəkildə göstərilməlidir: a) məruzənin növü: plenar, dəvətli, şifahi və 
ya divar məruzəsi; b) tədbirin kateqoriyası: ölkədaxili, regional, beynəlxalq) 

 Yoxdur 

10 
Layihə üzrə əldə olunmuş cihaz, avadanlıq və qurğular, mal və materiallar, 

komplektləşdirmə məmulatları 
 Yoxdur 

11 Yerli həmkarlarla əlaqələr 

 Yoxdur 

12 Xarici həmkarlarla əlaqələr 

 Yoxdur 

13 Layihə mövzusu üzrə kadr hazırlığı (əgər varsa) 

 Yoxdur 

14 Sərgilərdə iştirak (əgər baş tutubsa) 

 Yoxdur 

15 Təcrübəartırmada iştirak və təcrübə mübadiləsi (əgər baş tutubsa) 

 Yoxdur 

16 
Layihə mövzusu ilə bağlı elmi-kütləvi nəşrlər, kütləvi informasiya vasitələrində çıxışlar, yeni 

yaradılmış internet səhifələri və s. (məlumatı tam şəkildə göstərilməlidir)  

 Yoxdur 

                          Layihənin nəticələrinin əməli (təcrübi) həyata keçirilməsi 

 

1 
Layihənin əsas əməli (təcrübi) nəticələri, bu nəticələrin məlum analoqlar ilə müqayisəli 

xarakteristikası 

 

Bu çatışmazlıqları aradan qaldırmaq məqsədilə güclü zəlzələlərin real ocaq zonalarını 
müəyyən etmək üçün zəif seysmiklik əsasında  dərin qırılmaların aktiv hissələrini təyin 
edilməsi metodu işlənib hazırlanmışdır. Metodun əsasını seysmikliktörədən strukturlar 
haqqındakı məlum anlayış təşkil edir: seysmikliktörədən zonalar müxtəlif tektonik rejimli 
geotektonik strukturları ayıran, bütün güclü zəlzələləri  və zəif, həmçinin orta güclü 
zəlzələlərin böyük əksəriyyətini akkumlyasiya edən qırılma zonalarıdır. Metodun özü 
aşağıdakından ibarətdir: bütün tədqiq olunan ərazi bərabər elementar sahələrə bölünür, 
sonra isə zəif və orta güclü zəlzələlərin episentrlər xəritəsi qurulur. Daxilində episentrlərin 



miqdarı, verilmiş hesabat başlanğqıcı sayından az olmayan hər bir sahə üçün zəlzələ 
episentrlərinin konsentrasiya zonasını approksimasiya edən xətlər qurulur. Alınan bu xətlər 
aktiv qırılma və ya seysmiklitörədən zonaları əks etdirir. Sahələrin daxilində zəlzələ 
episentrlərinin konsentrasiya xətləri qurulur. Alınan xəritədə bir-birinə qonşu olan elementar 
sahələrdəki eyni istiqamətli appoksimasiya xətləri birləşdirilir. Göstərilən metodla alınmış 
seysmikliktörədən zonaların və ya aktiv qırılmaların vəziyyəti göstərir ki, heç bir qırılma bütün 
uzunluğu boyu seysmik aktivliklə səciyyələnmir. Ümumqafqaz və antiqafqaz istiqamətli belə 
zonalar respublika ərazisində mürəkkəb və mozaik bir mənzərə yaradır. Ərazinin cənub-qərb 
və şərq (quru) hissələri aşağı seysmik aktivliklə səciyyələnir. Burada müşahidə edilən tək-tək 
zəif seysmik təkanlar çox güman ki, blok daxili struktur-fasial qeyri-bircinsliliklə və ya 
qırılmaların aşağı aktivlikli hissələri ilə bağlıdır. Bu üsuldan istifadə etməklə kifayət qədər 
yüksək seysmik aktivliklə səciyyələnən Azərbaycan ərazisində (şək. 1) episentrlərin  
konsentrasiyası xətləri çəkilmişdir. Bitişik ərazilərdə xətlərin eyni istiqaməti ilə birləşməsi 
nəticəsində yaranan xəritədə müxtəlif uzunluqlu və istiqamətli çoxlu aktiv qırılma zonaları 
(seysmogen zonalar) müəyyən edilmişdir (şək. 2). 

 

Şək.1. 1980-2021-ci illər ərzində Azərbaycan və bitişik ərazilərdəbaş vermiş M≥3,0 olan  zəlzələlərin 
episentrlər xəritəsi 

 

Şərti işarələr: 
- zəlzələ episentrləri;               -  Seysmik stansiyalar; 

  -  Seysmikliktörədən zonalar 
Şək.2.Azərbaycanın seysmikliktörədən və güclü zəlzələ zonalarının  yerləşmə sxemi 

 



 
Təhlil [Məmmədli, Roqojin, 2017, 2019] göstərir ki, seysmogen xətlər əvvəllər geoloji və 

geofiziki üsullarla müəyyən edilmiş qırılmaların ayrı-ayrı seqmentlərinə  uyğun gəlir [Karta.., 
1992]. Qeyd etmək lazımdır ki, burada baş vermiş güclü zəlzələlərin (M> 5.0)  episentrlərinin 
və bu xətlərin kifayət qədər yüksək məkan uyğunluğu Şəkil 2-də təqdim olunmuş nəticələrin 
düzgünlüyünü bir daha təsdiqləyir. Bu seysmogen xətlərin ölçüsünə görə Azərbaycan 
ərazisində qırılmaların aktiv seqmentləri çox da böyük olmayan  (70 km-ə qədər) uzunluqlara 
malikdir.  

Zəif seysmiklik əsasında  müəyyən edilmiş Azərbaycanın seysmogen zonalarının 
uzunluğu (L) və onlarda müşahidə olunan zəlzələlərin maqnitudalarının (M) qiymətlərinin 
qarşılıqlı mütənasibliyinin təhlili əsasında seysmogen (ocaq) zonalarında mümkün ola bilən 
zəlzələlərin maksimum maqnitudası (Mmax) ) hesablanmış və aşağıdakı əlaqə qurulmuşdur: 

                          lgLkm =0,366 M -0,883 

Güclü zəlzələlərin ocaq  zonalarının zəif seysmiklik əsasında  müəyyən edilməsi və 
onların seysmik potensialının qiymətləndirilməsi üsulu genetik, formal və digər məlum 
üsullara xas olan çatışmazlıqlardan azaddır və seysmik aktiv rayonların seysmik təhlükəsini 
qiymətləndirmək və dəqiqləşdirmək üçün istifadə edilə bilər. 

Seysmogen (ocaql) zonaların yerləşməsinin xəritə-sxemindən istifadə etməklə (Şəkil 
2.), N.V. Şebalinin məlum düsturlarına [Şebalin, 1974] və makroseysmik sahə tənliklərinin 
F.T.Quliyev tərəfindən Azərbaycanın dağlıq və çökəklik zonaları üçün müəyyən edilmiş sabit 
parametrlərinin qiymətlərinə əsasən [Kuliyev, 1987], bu ocaq zonalarından  Yer səthinə 
gözlənilən seysmik effekt hesablanmışdır (şək. 3). 

 

Şək.3. Zəif seysmiklik əsasında  müəyyən edilmiş aktiv qırılmalar  üzrə tərtib edilmiş Azərbaycan 
ərazisinin seysmik təhlükə sxem- xəritəsi 

Alınmış  xəritədə, seysmik təhlükənin fon səviyyəsi 8 baldır. Ən yüksək seysmik təhlükə 
(10 bal) Şamaxı-İsmayıllı zonasında gözlənilir. Xəritədə 9 ballı zonalar ərazinin əhəmiyyətli 
hissəsini əhatə edir. MSR-91 xəritəsindəki oxşar zonalardan konfiqurasiya ilə fərqlənirlər. 
Həmçinin (respublikanın qərbində və şərqində) seysmik təhlükənin aşağı səviyyədə (7 bal) 
olduğu ərazilər də var. 

Əldə etdiyimiz xəritədə Rusiyanın cənubunun Azərbaycanla həmsərhəd olan ərazisinin 
şərq və qərb hissələri (Dağıstanda) 8 ballıq seysmik təhlükə ilə xarakterizə olunur. Bu 
ərazinin orta hissəsinin (Şəki-Oğuz zonasının şimalında) seysmik təhlükə dərəcəsi 9 bal 



qiymətləndirilir.Bu fonda  kiçik 10 ballı zona ayrılır. Dərhal qeyd edək k ki, Rusiya 
Federasiyasının ərazisiin, o cümlədən onun  Dağıstan hissəsinin üçün 1997 və 2012-ci illərdə 

seysmik rayonlaşdırma xəritələri toplusu qurulmuşdur Уломов,Богданов,2015.Bu 
xəritələrin yaradılması texnologiyası metodik olaraq seysmik təhlükənin ehtimal analizinə 
əsaslanır. İşin müəlliflərinin qeyd etdiyi kimi, Rusiya Federasiyası ərazisinin ÜSR-2012 
xəritələri dəsti (A, B, C, D, E, F) ÜSR-97 ilə müqaisədə  növbəti - daha genişlənmiş və 
yenilənmiş xəritələrdir. İşdə daha sonra göstərilir ki, ÜSR-97 xəritələrinin yaradılması ilə eyni 
qurğulara proqnozlaşdırılan seysmik təsirlərin ölçüsü əvvəlki kimi bir yox, iki və ya daha çox  
xəritədə qiymətləndirilir. Layihə zəlzələləri (LZ) və maksimum hesablanmış zəlzələlər (MHZ) 
anlayışları meydana çıxdı. Birincisi, obyektin fəaliyyətini poza bilən, lakin dayandırmayan 
gözlənilən seysmik təsirlərin aşağı səviyyəsinə uyğundur. İkincisi seysmik təsirlərin yuxarı 
səviyyəsinə uyğundur, yəni daha güclü, nadir də olsa, seysmik hadisənin baş vermə 
ehtimalıdır. Bu halda hesablama qurğunu sıradan çıxara bilən, lakin obyektin tam məhvinə və 
insanların ölümünə imkan verməyən mümkün qeyri-elastik deformasiyalar nəzərə alınmaqla 
aparılır. LZ və MHZ seysmik təsirlərinin təkrarlanma dövrləri T qurğuların  məsuliyyət 
dərəcəsindən tipindən asılı olaraq seçilir. 

Bütün bunlar onu göstərir ki, zəif seysmiklik əsasında  müəyyən edilmiş 
seysmikliktörədən zonalar üzrə tərtib edilmiş seysmik təhlükəlilik  xəritəmizdən fərqli olaraq 
ehtimal qiymətləndirmə əsasında qurulmuş seysmik rayonlaşdırma xəritələrində zonanın 
seysmik təhlükə səviyyəsi birmənalı şəkildə müəyyən edilmir və layihələndirilən obyektin 
təyinatından asılı olaraq dəyişir. 

                               

                                                                      Nəticələr: 

Güclü zəlzələlərin ocaq  zonalarının yerinin və onların seysmik potensialının zəif 
seysmiklik əsasında müəyyən edilməsi üsulu genetik, formal və digər məlum üsullara xas 
olan çatışmazlıqlardan azaddır və seysmik aktiv ərazilərin  seysmik təhlükəsini 
qiymətləndirmək və dəqiqləşdirmək üçün istifadə edilə bilər.  

Azərbaycanda zəif seysmiklik əsasında ayrılmış seysmikliktörədən zonaların 
uzunluqları (L) ilə zəlzələlərin maqnitudu (M) arasında asılılıq müəyyən edilmişdir. Bu 
asılılığa əsasən Azərbaycan ərazisində mümkün ola bilən zəlzələlərin maksimal 

maqnitudunun ölçüsü M 7-yə yaxın,  maksimum seysmik effekt isəMSK-64 şkalası üzrə 10 
bal  qiymətləndirilir. 

Zəif seysmiklik əsasında müəyyən edilmiş seysmikliktörədən zonalar üzrə tərtib edilmiş 
Azərbaycanın və ona bitişik Rusiyanın cənub ərazisinin seysmik təhlükə sxematik xəritəsi 
göstərir ki, bu ərazidə seysmik titrəyişlərin təzahür səviyyəsi məkan üzrə  böyük 
diferensiasiya  ilə səciyyələnir. 

Layihə çərçivəsində işlənib hazırlanmış güclü zəlzələlərin ocaq  zonalarının yerinin 
və onların seysmik potensialının zəif seysmiklik əsasında müəyyən edilməsi üsulu  
Azərbaycan respublikası ərazisinin və digər seysmik cəhətdən aktiv ərazilərin seysmik 
təhlükə səviyyələrinin dəqiqləşdirməsində, seysmik rayonlaşdırma xəritələrinin tərtibində 
tətbiq oluna bilər. 

Layihənin nəticələrinin əməli (təcrübi) həyata keçirilməsi haqqında məlumat (istehsalatda 

tətbiq (tətbiqin aktını əlavə etməli); tədris və təhsildə (nəşr olunmuş elmi əsərlər və s. – təhsil 

sisteminə tətbiqin aktını əlavə etməli); bağlanmış xarici müqavilələr və ya beynəlxalq layihələr 

(kimlə bağlanıb, müqavilənin və ya layihənin nömrəsi, adı, tarixi və dəyəri); dövlət 

proqramlarında (dövlət orqanının adı, qərarın nömrəsi və tarixi); ixtira üçün alınmış 

patentlərdə (patentin nömrəsi, verilmə tarixi, ixtiranın adı); və digərlərində) 

 Yoxdur 

1. Layihənin nəticələrindən gələcək tədqiqatlarda istifadə perspektivləri 

1 

Nəticələrin istifadəsi perspektivləri (fundamental, tətbiqi və axtarış-innovasiya yönlü elmi- 

tədqiqat layihə və proqramlarında; dövlət proqramlarında; dövlət qurumlarının sahə tədqiqat 

proqramlarında; ixtira və patent üçün verilmiş ərizələrdə; beynəlxalq layihələrdə; və 

digərlərində) 

 

Hazırda Azərbaycan respublikası ərazisinin seysmik təhlükə səviyyəsi 1991-ci ildən 
respublikada rəsmi olaraq fəaliyyətdə olan “Azərbaycan Respublikası ərazisinin müvəqqəti 
seymik rayonlaşdırma xəritəsi” əsasında müəyyən olunur. Araşdırmalar göstərir ki, 30 ildən 
artıq bir müddətdə “müvəqqəti” adla fəaliyyətdə olan bu xəritə düzgün tərtib olunmamışdır və 
seysmik şəraiti adekvat əks etdirmir. Layihədə təklif olunan  güclü zəlzələlərin ocaq  zonalarının 
yerinin və onların seysmik potensialının zəif seysmiklik əsasında müəyyən edilməsi üsulu 
dövlət proqramı çərçivəsində  Azərbaycan respublikası ərazisinin seysmik rayonlaşdırma 
xəritələsinin tərtibində istifadə oluna bilər. 

